
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

82. தீ நட்பு

(கெட்ட குணம் உள்ளவர் நட்பு) பருகுவார் போலினும், பண்பு இலார் கேண்மை. பெருகலின் குன்றல் இனிது. 811 அன்பு மிகுதியால் அப்படியே விழுங்குபவர் காணப்பட்டாலும், கெட்டவர் நட்பு வளர்வதைவிடக் குறைவதே நல்லது.

உறின் தட்டு, அறின் ஒருஉம் ஒப்பு இலார் கேண்மை பெறினும், இழப்பினும், என்? 812 தனக்கு ஒரு காரியம் இருக்கும் போது நட்புக் கொண்டாடி அது முடிந்ததும் நம்மை விட்டு ஓடும் கெட்டவரின் நட்பு இருந்தால்தான் என்ன? இல்லாமல் போனால்தான் என்ன? உறுவது சீர்துக்கும் நட்பும், பெறுவது கொள்வாரும், கள்வரும், நேர். 813 தனக்குக் கிடைக்கக் கூடிய நன்மையை அளந்து பார்க்கும் நண்பரும், பணத்தை வாங்கும் விலைமகளும், திருடரும் ஒரே மாதிரியானவர் (சுய நலம் கொண்டவர்கள்) அமரகத்து ஆற்றறுக்கும் கல்லா மா அன்னார் தமரின், தனிமை தலை. 814 போர்முனையில் தன்மீது உள்ள வீரனைக் கீழே தள்ளிவிட்டு ஓடுகின்ற பயிற்சி இல்லாத குதிரையைப் போல ஆபத்துக் காலத்தில் உதவி செய்யாத நண்பர் தன்னுடன் இருப்பதை விடத் தான் தனியாக இருப்பதே சிறந்தது. செய்து ஏமம் சாரா, சிறியவர் புன் கேண்மை எய்தலின் எய்தாமை நன்று. 815 வாழ்க்கைக்குப் பாதுகாப்பாக நன்மை செய்து வைத்தாலும், அதைப் பாதுகாத்துக் கொள்ளாத கீழ்மக்களின் தீய நட்பு ஏற்படுவதைவிட இல்லாமல் இருப்பதே நன்மை.

